
SHARQ MUTAFAKKIRLARINING IMKONIYATI CHEKLANGAN  
BOLALARNING TA’LIM-TARBIYASI HAQIDA QARASHLARI

Matupayeva Sh.Z. 
CHDPU Boshlang’ich ta’lim metodikasi
 kafedrasi katta o’qituvchi p.f.f.d (PhD) 

Tayanch so’zlar: ta’lim, inklyuziv ta’lim, imkoniyati cheklangan bola, sharq mutafakkir, 
metodologik, didaktik, jamiyat, tizim, yondashuv, jamoa.

Ключевые слова: образование, инклюзивное образование, ребенок-инвалид, восточ-
ный мыслитель, методологический, дидактический, общество, система, подход, команда.

Key words: education, inclusive education, disabled child, eastern thinker, methodological, 
didactic, society, system, approach, team.

Mavzuning dolzarbligi. Ta’lim sohasida inklyuziv yondashuvning 
evolyusiyasi jamiyatning nogironlik toʻgʻrisidagi tushunchasi oʻzgarishiga 
asoslangan edi: XX asrning 1960-yillari oʻrtasigacha mavjud boʻlgan salomatlik 
imkoniyati cheklangan odamlarni ajratib qoʻyishni nazarda tutuvchi tibbiy model 
oʻrniga XX asrning 1980-yillari oʻrtasigacha davom etgan normallashtirish 
modeli keldi. Bu model salomatlik imkoniyati cheklangan odamlarni jamiyatga 
integratsiyalashni nazarda tutar edi. Hozirgi vaqtda salomatlik imkoniyati 
cheklangan bola ta’limidagi toʻsiqlar va muammolar jamiyat ta’lim tizimining 
atrofdagi odamlar bilan oʻzaro munosabatlari nomukammalligini keltirib 
chiqarishi mumkin boʻlgan ijtimoiy modelga oʻtish tendensiyasi kuzatilmoqda. 

Markaziy  Osiyoda bu masala ancha yillardan buyon tadqiqotchilarni qiziqtirib 
keladi. Olimlar ham, siyosat va jamiyat arboblari, pedagog va talabalar, jamoat 
uyushmalarining faollari va oddiy fuqarolar ham bu masalaga tobora koʻproq 
e’tibor bermoqdalar.  Oʻzbekistonda yanada demokratiyani chuqurlashtirish va 
fuqarolik jamiyati asoslarini barpo etishdagi manfaatdor boʻlgan har bir kishi  
Oʻzbekiston xalqlarining falsafiy-siyosiy va huquqiy merosini yaxshi bilishi, 
hamda mutafakkirlar ilgari surgan gʻoyalarga murojaat qilishi kerak.

Sharq mutafakkirlari tomonidan XI–XII asrlardayoq milliy pedagogikaning 
ilmiy didaktik asoslari yaratildi, shaxsning biologik va ijtimoiy mavjudot 

ekanligining mohiyati tadqiq etildi hamda asoslab berildi. Bunga ayniqsa  oʻrta 
asrning buyuk mutafakkirlari Abu Rayon Beruniy, Abu Nasr Farobiy, Abu Ali 
Ibn Sino, Alisher Navoiyning ilmiy ijodiy faoliyatlarining ijodiy ta’siri tufayli 
erishildi. Sharqning buyuk mutafakkir bobokalonlari ilm rivojining hech 
bir tomonini chetlab  oʻtmaganlar. Jumladan ularning  ta’lim tarbiyaga oid 
qarashlari bugungi kunda ham pedagogikaning boy metodologik asosi boʻlib 
kelmoqda. Ularning nuqtai nazaridan maxsus pedagogikaga oid fikrlar ham 
chetlab  oʻtmagan. 

Insoniyat ijtimoiy taraqqiyotining turli davrlarida maxsus yordamga mutoj 
bolalalarga nisbatan munosabat  oʻziga xos ravishda amalga oshirib kelingan.  
Oʻtmishda bobakalonlarimiz  oʻzlarining munosib nomlariga ega boʻlgan 
mutafakkirlar yurtida jamiyatda hech bir insoniyat qatlami nazardan chetda 
qolmagan. Sharq mutafakkirlarining bola ta’lim tarbiyasi va pedagogikaga oid 
qarashlari maxsus pedagogikaning mustahkam metodologik asosi boʻla olishi 
bugungi kunga kelib  oʻz isbotini topmoqda. 

Abu Rayon Muammad ibn Ahmad al-Beruniy  (973-1048)  oʻsha davrlarda 
Xorazm poytaxti boʻlgan Kat (Qiyot) sari yaqinidagi Berun qishlogʻida 
dunyoga keldi. Bolaligidanoq ilm-fanga qiziqdi, hukmdorlarning  oʻzaro 
qonli urushlaridan keskin norozi boʻldi. Beruniy ma’lum muddat xorazmshoh 
Ma’mun ibn Ma’mun saroyida muhim davlat ishlarini bajardi, biroq keyinchalik  
oʻzini butunlay ilmiy-ijodiy ishlarga bagʻishlab, siyosiy faoliyatdan yuz  
oʻgirdi. Beruniy xorazmshoh va gʻaznaviylar  oʻrtasidagi ziddiyatlar mohiyatini 
iste’dodli va mohir siyosatchi sifatida toʻgʻri tavsiflab berdi. 

Beruniyning fikricha, kishilar  oʻzlarining zaruriy etiyojlarini qondirish 
uchun uyushgan olda yashash va ishlashga majburdirlar. U odamlarning jamoa 
boʻlib ishlashning asosiy qoidalari  oʻzaro yordam, bir-birlari bilan tinch-totuv 
yashash, umumiy manfaat uchun ishlashga asoslangan boʻlishi kerak, deb 
hisoblaydi. Turli millatga mansub kishiar  oʻzaro totuvlikda yashaganlaridagina 
ularning hayoti mazmunli va barakali boʻlishi haqida fikr bildiradi. Beruniy  oʻzi 
qarashlarida insonni, uning tafakkurini ulugʻlab, shohlar va qonunlar anashu 
hazrati inson uchun xizmat qilishi hamda uni bosqinchilardan himoya qilishi 
kerak, degan gʻoyalarni ilgari suradi. Shu bilan birga insoniy yashamoqning 
vositalaridan biri haq va huquqqa rioya qilmoqdir, deb hisoblaydi.

Beruniy sotsiologiyadagi muhim soha ijtimoiy tabaqalashuv haqida ham 
fikr yuritib, shunday deydi: “Tillarning turlicha boʻlishiga sabab odamlarning 
guruhlarga ajralib ketishi, bir-biridan uzoq turishi, ularning har birida turli 
xohishlarni ifodalash uchun (zarur) boʻlgan soʻzlarga ehtiyoj tugʻilishidir. 

Uzoq zamonlar  oʻtishi bilan haligi iboralar koʻpayib, yodda saqlanishi va 
takrorlanishi natijasida tarkib topib, tartibga tusgan” .

Beruniyning fikricha, inson hayvonot olamidan  oʻzining aqli bilan 
farqlanadi. Aql insonga Alloh tomonidan ato qilingandir.

Olim insonning olam va jamiyatdagi  oʻrniga, roliga alohida e’tibor berdi. 
Jamiyat odamlarning birgalikda faoliyat koʻrsatish ehtiyojidan vujudga kelgan 
ekan, ular  oʻzaro yordam asosida faoliyat koʻrsatishlari kerak. Insonning 
jamiyatdagi faoliyatini ifodalab, ularning mijoz (temperament) va qobiliyatlari 
turlicha boʻlganligi tufayli, ularning  oʻz oldilariga qoʻyadigan maqsadlari ham 
turlicha boʻladi, - ana shundan mehnat taqsimoti kelib chiqqan, deb tushuntirdi. 
Jamiyatda qaror topgan turli qoida va tartib-intizom va nizom odamlarning  
oʻzaro kelishuvlari natijasida paydo boʻlgandir. Uning fikricha, har qanday 
olimning faoliyati faqat bir maqsadga - jamiyatga foyda keltirishga qaratilishi 
kerak. Ilm-fan boylik, shon-shuhrat va soxta hurmat orttirish uchun emas, 
balki kishiarga tabiat va jamiyatni bilishlari uchun yordam berishi, ularning 
muskullarini osonlashtirish uchun xizmat qilishi kerak.

Koʻpgina mashhur olimlar bu ta’limotning tarkibiy qismlariga murojaat 
etib, mazkur muammoning turli-tuman ma’nolarini ilgari surganlar. Bu esa,  
oʻz navbatida, fuqarolik jamiyatini rivojlantirishga olib keldi va ming yillik 
falsafaning tarixiga qiziqisni borgan sari oshirib, uni  oʻrganuvchilar doirasini 
kengaytirib kelmoqda.

Sharqning eng yorqin mutafakkir yulduzi, gʻazal mulkining sultoni Alisher 
Navoiydir. Alisher Navoiy 1441 yil 9 fevralda Amir Temurning  oʻgʻli Shoxrux 
Mirzo hukmronligi davrida Hirotda tugʻildi. Uning otasi Gʻiyosiddin Muammad 
temuriylar saroyining amaldorlaridan, xonadonining ishonchli kishilaridan edi. 

Navoiy asarlari koʻpqirralilik xususiyatiga ega boʻlib, ularning mazmunini 
tasavvuf ta’limoti, axloq–odobga oid pand–nasixatlar, nazm qoidalari, tarixiy 
voqealar tafsiloti  tashkil etadi.  Mir Alisher Navoiy  oʻzining xalqparvarligi 
bilan doimo xalq farovonligini  oʻylab tashvishlangan. Bu kechinmalarini  
oʻz ijodida ham ifodalagan. Jamiyatdagi barcha insonlarni bir xil, teng deb 
hisoblaganlar.   “Maxbub ul–qulub” asarida shunday yozadi:

“Sarvu gulu lola xaridori bor,
 Oʻtinnig dogʻi, bozori bor” . 

Ya’ni, sarvi guli chiroyli boʻlganligi uchun uning xaridorlari koʻp, ammo  
oʻtin koʻrimsiz boʻlsada unga ham zaruriy ehtiyoj bor.   Mana shu misralarga 
maxsus pedagogika nuqtai nazari bilan qaraydigan boʻlsak, sogʻlom bolalar va 
insonlarning jamiyatda  oʻrni ma’lum, ammo sunday boʻlsada nogiron–maxsus 
ehtiyojli bolalar va shaxslarning ham  oʻz  oʻrinlari bor. Ular ham jamiyat uchun 

nafli. Shuning uchun ham barcha insonlarni tenglikda qaramoq lozim, degan 
ma’no anglashiladi. Bundan tashqari Alisher Navoiy butun umr  oʻz xalqiing 
savodli boʻlishiga uringan, koʻp asarlarida  oʻzining bu gʻoyasini ilgari surgan 
va yurtning kelajagi xalqning ilmli, savodli boʻlishida deb bilgan. Barcha 
bolalar uchun savod  oʻrganish kitobi yaratilishiga asos solgan. Shunday qilib, 
gʻazal mulkining sultoni xazrat Mir Alisher Navoiy ham  oʻz nuqtai nazari bilan 
ta’limdagi teglikni ilgari surganlar. 

 Xulosa qilib aytadigan boʻlsak, Abu Nasr Farobiy, Ibn Sino,  Alisher Navoiy 
kabi buyuk mutafakkirlarimizning barchasi jamiyatni bir butun deb qarab, 
barcha insonlarni teng deb hisoblagnlar, jumladan, bizning tadqiqot ishimizga 
oid boʻlgan barcha bolalarni birgalikda  oʻqitish lozimligiga oid ta’kidlari 
maxsus ehtiyojli bolalar ta’lim tizimida juda qimmatlidir. 

Demak, maxsus ehtiyojli bolalarga ham jamiyatning teng huquqli a’zosi 
sifatida ta’lim tarbiya berish buyuk Sharq mutafakkirlarining ham diqqat 
markazidan chetda qolmagan.  

РЕЗЮМЕ
Maqolada imkoniyati cheklangan  bolalarning  yosh psixologik xususiyatlari  keltirilgan.  Sharq 

mutafakkirlaridan Abu Rayon Beruniy, Abu Nasr Farobiy, Abu Ali Ibn Sino, Alisher Navoiyning 
imkoniyati cheklangan  bolalarning ta’lim-tarbiyasi haqida qarashlari to’g’risida ma’lumot keltirilgan. 

РЕЗЮМЕ
В статье представлены юные психологические особенности детей с ограниченными возможно-

стями. Представлены сведения о взглядах восточных мыслителей Абу Райхона Беруни, Абу Насра 
Фараби, Абу Али ибн Сины, Алишера Наваи на образование детей с ограниченными возможно-
стями.

SUMMARY
The article presents the young psychological characteristics of children with disabilities. Information 

is presented on the views of eastern thinkers Abu Rayon Beruni, Abu Nasr Farabi, Abu Ali ibn Sina, 
Alisher Navai on the education of children with disabilities.


